
Ne Wrup Gyiich ne Wkaa San
Juan

Rnab Xwa lo Dédyuzh ne gaknonen Ne mén ne

rlaleedx Jesucrist

1 Noo nak men ne rnebééy lo mén ne rlaleedx
Jesucrist. Kakaa noo gyiichree yxaal noo lo de
yra de zegne wye Dédyuzh de no zegne rlaleedx
de Jesucrist. Kesentyent ryaan noo de yra de, no
let tesdet noo ryaan de, sinke no ke yrandxee mén
ne rlaleedx xdiiz Jesucrist. 2 Ryaan noo de por
xdiiz Ne ne che nuu lextoo be no nunk yruudeto
lextoo be. 3Dédyuzh Xuz be yrup Ne Jesucrist XPee
Ne gaknonen de yra de no yles lextoo Ne de no
yseleedx Ne gyelendxi lo de por ne zanal de xdiiz
Ne no por ne ryanelsaa de.

4Kesentyent wzhiilen noo porke wan noo tebéd
xkompanyer de ne zanal xdiiz Jesucrist zegne
wkyeen Dédyuzh Xuz be. 5 Orrenaa rnab noo lo de
yra de ne no de rlaleedx Jesucrist, yoo gyanelsaa
be. Neree ne kakaa noo, nakdeto ne kweblel,
sinke laake ne che won be axtegue chekwlo nako.
6 Ne ryanelsaa me nak ne rlaa me zegne rkyeen
Dédyuzh. Laa ne rkyeen Ne nga nak ne che won
de axtegue chekwlo, ne gyaan de semén de.

Ménnerkade
7 Ndal mén ne rkade nuu gyézlyu, rlaleedxdet

men ne wdxiid Jesucrist gyézlyu zegnak mén. Men
ne nak zenga, te mén ne rkade nak men, xkonter
Crist nuu men. 8 Gugap kwent chen ykakwent de

logne ryal de zegnak nakendxoo sin ne bet gakdet
perdid.

9Yrandxee mén ne zanaldet xdiiz Jesucrist zeg-
nako, sinke rdxiibre men diiz lo xdiiz Ne, raknon-
den Dédyuzh men. Per le mén ne zanalo zegnako,
men guin si raknonen Dédyuzh men no raknonen
ke Jesucrist XPee Ne men. 10 Belne nuu mén zééd
lo de zédzé€ét men xdiiz Jesucrist, per rzéédet meno
zegnako, ydeedet de si kwéz men ruxyuu de, ni
gabtyuzhdet de men. 11 Porke men ne gabtyuzh
mén guin, rna diiz no men ryan byen ne mal guin
ne rlaa meén guin.

Diiz ne zob nii gyiichree
12 Ndalre ne rlaan noo yzéét noo lo de, per
rlaandet noo yzéét noo we kon lo gyiich. Negan pe
gundet noo gan chiid noo wii lo de, lex gu be diiz
laa zhal be, chen tese yzhiilen be.
13¥Yra men ne nuu nesree ne rlaleedx Jesucrist
rxaal diztyuzh lo de yra de. Zengaw.

